
Teseo e o minotauro 
 
Fai miles de anos, a illa de Creta era gobernada por un famoso rei chamado Minos. Eran 
tempos de prosperidade e riqueza. 

O poder do soberano estendíase sobre moitas illas do mar Exeo e os demais pobos sentían 
un gran respecto polos cretenses. Minos levaba xa moitos anos no goberno cando recibiu a 
terrible noticia da morte do seu fillo. fora asasinado en Atenas. A súa ira non se fixo 
esperar. Reuniu ao exército e declarou a guerra contra os atenienses. 
Atenas, naquel tempo, era aínda unha cidade pequena e non puido facer fronte ao exército 
de Minos. Por iso enviou aos seus embaixadores a facer a paz co rei cretense. Minos 
recibiunos e díxolles que aceptaba non destruír Atenas pero que eles debían cumprir cunha 
condición: enviar a catorce mozos, sete varóns e sete mulleres, á illa de Creta, para ser 
arroxados ao Minotauro. 

No palacio de Minos había un inmenso labirinto, con centos de salas, corredores e galerías. 
Era tan grande que se alguén entraba nel xamais atopaba a saída. Dentro do labirinto 
vivía o Minotauro, monstro con cabeza de touro e corpo de home. Cada lúa nova, os 
cretenses debían internar a un home no labirinto para que o monstro o devorase. Se non o 
facían, saía fóra e enchía a illa de morte e dor. 

Cando se decataron da condición que poñía Minos, os atenienses estremecéronse. Non tiñan 
alternativa. Se se negaban, os cretenses destruirían a cidade e moitos morrerían. Mentres 
todos se lamentaban, o fillo do rei, o valente Teseo, deu un paso adiante e ofreceuse para ser 
un dos mozos que viaxarían a Creta. 

O barco que levaba aos mozos atenienses tiña velas negras en sinal de loito polo destino 
escuro que lle esperaba aos seus tripulantes. Teseo acordou co seu pai, o rei Exeo de Atenas, 
que, si lograba vencer ao Minotauro, izaría velas brancas. Deste xeito o rei sabería que sorte 

correra o seu fillo ao velo 
regresar. 

En Creta, os mozos estaban 
aloxados nunha casa á espera do 
día en que o primeiro deles fose 
arroxado ao Minotauro. Durante 
eses días, Teseo coñeceu a Ariadna, 
a filla maior de Minos. Ariadna 
namorouse del e decidiu axudalo 
a matar ao monstro e saír do 
labirinto. Por iso deulle unha 
espada máxica e unha pelota de 



fío que debía atar á entrada e desenrolar polo camiño para atopar daquela a saída. 

Ariadna pediulle a Teseo que lle prometese que, si lograba matar ao Minotauro, levaríaa 
logo con el a Atenas, xa que o rei xamais lle perdoaría por habelo axudado. 
Chegou o día en que o primeiro ateniense debía ser entregado ao Minotauro. Teseo pediu ser 
el quen marchase cara ao labirinto. Unha vez alí, atou unha das puntas do fío a unha 
pedra e comezou a camiñar lentamente polos corredores e as galerías. A cada paso 
aumentaba a escuridade. O silencio era total ata que, de súpeto, comezou a escoitar de lonxe 
uns resopridos como de touro. O ruído era cada vez maior. 

Por un momento, Teseo, sentiu desexos de escapar. Pero sobrepúxose ao medo e ingresou a 
unha gran sala. Alí estaba o Minotauro. Era tan terrible e aterrador como xamais o 
imaxinou. Os seus muxidos cheos de ira eran enxordecedores. Cando o monstro se 
abalanzou sobre Teseo, este puido cravarlle a espada. O Minotauro esborrallouse no chan. 
Teseo venceuno. 

Cando Teseo logrou repoñerse, tomou o fío e dirixiuse cara á entrada. Alí esperábao 
Ariadna, quen o recibiu cun abrazo. Ao decatarse da morte do Minotauro, o rei Minos 
permitiu aos mozos atenienses volver á súa patria. Antes de que partisen, Teseo introduciu en 
segredo a Ariadna no barco, para cumprir a súa promesa. A ela agregouse a súa irmá 
Fedra, que non quería separarse da súa irmá. 

A viaxe de regreso foi complicada. Unha tormenta arroxounos a unha illa. Nela 
extraviouse Ariadna e, malia todos os esforzos, non puideron atopala. Os atenienses, xunto 
a Fedra, continuaron viaxe cara á súa cidade. Cando Ariadna regresou, correu cara á costa 
e gritou con todas as súas forzas, 
pero o barco xa estaba moi lonxe. 
Teseo, contrariado e triste polo 
ocorrido con Ariadna, esqueceu izar 
as velas brancas. 
O rei Exeo ía todos os días á beira 
do mar a ver si xa regresaba a 
nave. Cando viu as velas negras 
pensou que o seu fillo morrera. Da 
tristeza, non quixo xa seguir vivindo 
e arroxouse desde unha altura ao 
mar. Teseo foi recibido en Atenas 
como un heroe. 

Os atenienses proclamárono rei de 
Atenas e Teseo tomou como esposa a 
Fedra. 


